
REGLUGERÐ 

um breyting við reglugerð um happdrætti Háskóla Íslands 

26. september 1933. 

13. gr. reglugerðarinnar orðist svo: 
Daginn áður en dregið er í 1. flokki, skal leggja í hlutastokkinn 25000 miða, 

sem merktir eru tölunum 1 til 25000 og daginn áður en dregið er í hverjum 
hinna síðari flokka „skal leggja í hlutastokkinn jafnmarga miða, sem síðast voru 
úr honum dregnir og með sömu tölum, og skal þá einnig leggja í vinningastokk- 
inn miða, sem á eru prentaðir vinningar þeir, einn á hvern miða, sem draga skal 

um í það skipti samkvæmt vinningaskrám, er stjórn happdrættisins semur og 
happdrættisráð samþykkir fyrirfram fyrir ár hvert. 

Miðana skal láta í stokkana að viðstöddum minnst 3 mönnum úr happ- 
drættisráðinu, sem formaður kveður til þessa eftirlits, enda sé héraðlútandi á- 
kvörðun formanns bókuð í neðangreinda dráttabók happdrættisráðs. Eftirlits- 
menn þessir fullvissa sig um að innsigli sé heil á hlutastokk, áður en í hann 

er látið og að rétt sé látið í stokkana og innsigla þá síðan með innsigli ráðsins. 

Skal skýrsla um þetta rituð í téða dráttabók og undirskrifuð af öllum eftirlits- 

mönnum. 

Við hvern drátt skulu vera staddir minnst 3 menn úr happdrættisráðinu. 

Skiptir formaður, með bókun í dráttarbók ráðsins, verkum milli meðlima þess. 

Skulu þeir hafa eftirlit með því, að þegar dráttur byrjar, séu innsigli heil á 

stokkunum og að dráttur fari rétt fram og rétt séu lesnar og bókaðar tölur mið- 
anna. 

Í hverjum drætti eru dregnir jafnmargir miðar úr hlutastokknum sem 
vinningar eru í vinningastokknum. 

Fer dráttur þannig fram, að fyrst er dreginn miði úr hlutastokknum og les- 

in upp tala miðans, sem síðan er afhentur eftirlitsmanni, er athugar að rétt sé 

sagt til um töluna. Siðan afhendir eftirlitsmaðurinn öðrum eftirlitsmanni 
miðann, er dregur hann á þráð, sem festur sé við spjald og innsiglaður með 

innsigli happdrættisráðs. Þriðji eftirlitsmaðurinn ritar jafnframt tölu miðans í 

þar til gerða dráttabók, löggilta af happdrættisráðinu. 

Að þessu loknu er dreginn miði úr vinningastokk og er með hann farið á 

sama hátt sem fyr segir, og skal sá miði þræddur á bandið næst eftir miðanum 
úr hlutastokknum. 

Miði sá, sem dreginn er úr hlutastokknum, hlýtur vinning þann, sem mið- 

inn, er næst þar eftir er dreginn úr vinningastokk, segir til um. 

Stjórn happdrættisins ræður menn til að draga úr stokknum og lesa upp 

tölu hlutamiða, og upphæð á vinningsmiðum. Einnig lætur stjórnin skrá tölur 

og vinningaupphæðir í sérstaka bók og skal nota hana þegar serð er vinninga- 
skýrsla að loknum drætti. 

Þegar dreginn hefir verið síðasti vinningsmiði í hverjum drætti, skulu eft- 

5. marz irlitsmenn innsigla þráðinn á annað spjald með innsigli happdrættisráðs. 
Þegar að loknum drætti skulu eftirlitsmenn fullvissa sig um að dregnir hafi 

verið allir miðar úr vinningastokk, að dregin hafi verið rétt tala hlutamiða og 

vinningsmiða og bera tölur miðanna saman við báðar serðarbækurnar, þar sem 

tölurnar eru skráðar. Að því loknu innsigla eftirlitsmenn hlutastokkinn með 

innsigli happdrættisráðs. Skulu eftirlitsmenn síðan rita í dráttabók happdrættis- 

ráðs yfirlýsing um að dráttur hafi farið fram löglega og svo sem skráð hafi verið 

í bókina. Dráttabók skal siðan afhent formanni happdrættisráðs. 

ana, 

Eftir hvern drátt lætur happdrættið án tafar prenta skýrslu um vinning- 

hvaða hlutamiðar hafi hlotið vinning og hve háan. 

Skýrslan skal send öllum umboðsmönnum happdrættisins og vera þar til 

sýnis viðskiptamönnum. 

26 
8. marz 

Fjármálaráðuneytið, 5. marz 1934. 

Ásgeir Ásgeirsson. 

Páll Eggert Ólason. 

REGLUGERÐ 

um innflutning o. fl. 

Samkvæmt bráðabirgðalögum dags. í dag um gjaldeyrisleyfi, innflutning 

o. fl. er hérmeð sett eftirfarandi reglugerð: 

1. gr. 

Til þess að flytja inn eftirtaldar vörur þarf leyfi sjaldeyrisnefndar. 
I. Landbúnaðarvörur. Kjötmeti allskonar, smjör, egg, ostur, dýrafeiti, 

kartöflur, haframjöl. 
II. Sjávarútvegsvörur. Fiskur, nýr, frystur, saltaður eða reyktur. 

III. Iðnvörur. Húsgögn úr allskonar efni og hlutir úr þeim, smjörlíki, katfi- 

bætir, kerti, sápuvörur allskonar, skóáburður, sólfáburður, fægiefni, ger- 

duft, brauð og kex allskonar. 
IV. Sælgætisvörur. Brjóstsykur, karamellur, munngúm, marsipan, konfekt, 

lakkrís, sykraðir ávextir, átsúkkulaði, suðusúkkulaði. 

V. Niðursuðuvörur. Niðursoðnir ávextir, niðursoðið grænmeti, niðursoðið 

fiskmeti, ávaxtamauk. 

VI. Drykkjarvörur. Öl, gosdrykkir, ölkelduvatn, óáfeng vín, ávaxtasafi. 

VII. Skrautmunir og málmvörur. Gimsteinar, skrautmunir og áhöld, úr gulli, 

silfri, nýsilfri, plett, eir og nikkel, úr og klukkur. 

VIII. Áveætir. Nýir ávextir, þurkaðir ávextir.


